
CjeloZivotno ucenje i trziste rada

Apstrake: Koncepciju cjeloZivotnog udenja, kao relativno specifiécnu pedagosko-an-
dragosku doktrinu, bezrezervno podrzavaju drustva koja pretenduju da ude, mijenjaju
se, demokratizuju i slijede razvojne tendencije najprestiznijeg dijela svijeta. Rije¢ je o
svojevrsnoj filozofiji kontinuiranog uéenja, bududi da implicira sve vidove, stupnjeve,
oblike, vrste i forme obrazovanja, nudedi jednaka prava na sticanje znanja, vjestina i
iskustava djeci, omladini i odraslima. Njenu afirmaciju u pedagosko-andragoskoj te-
oriji i praksi snazno podrzavaju gotovo nevjerovatna nau¢no-tehnoloska, ekonomska,
socijalna, kulturna i druga dostignué¢a. Savremena, na nau¢nim principima uspostav-
ljena organizacija i tehnologija rada viSe od ljudskog potencijala ne trazi samo novo
znanje i vjeStine ved i razlidite vrste sposobnosti, drugadiji na¢in misljenja, kreativnosti
i samostalnosti prilikom donosenja klju¢nih poslovnih i Zivotnih odluka. Zato se sve
viSe traze kadrovi sa konjunkturnim znanjima, profesionalnim i socijalnim vjestina-
ma, demokratskim i $ire prihvadenim sistemima vrijednosti, koje predstavljaju etalone,
odnosno regulirajuée mehanizme na sve zahtjevnijem trzistu rada. Shodno toj logici,
osnovano je tvrditi da je koncepcija cjelozivotnog uenja nuzan uslov i generator dosti-
zanja visokog Zivotnog standarda, privrednog rasta, efikasnog sistema socijalne zastite i
usvajanja visokog sistema ljudskih prava i sloboda. Izvjesnim se ¢ini da je primarni cilj
obrazovanja tog tipa fokusiran na permanentno sticanje novih, te inoviranje, produblji-
vanje i aktualiziranje postoje¢ih znanja, vjestina, profesionalno-stru¢nih i gradanskih
kompetencija, imanentnih modernom drustvu, ¢ovjeku i trzistu rada. Analizirajuéi mi-
siju cjeloZivotnog udenja i obrazovanja u razvijenom drustvu, s jedne strane, i trziste
rada, s druge strane, shvatili smo da su ta dva fenomena meduzavisna. Pojednostavljena
sustina tog odnosa zrcali se u tome $to konkretna koncepcija cjelozivotnog ucenja i
obrazovanja generise odredene profile stru¢njaka, dok trziSte rada na tu objektivno datu
ponudu odgovara svrsishodnom traznjom.

Kljuéne reci: ¢jeloZivotno ucenje, znanje, ljudski potencijali, trziste rada.

Uvod

Pocetkom sedamdesetih godina minulog vijeka, pod uticajem sve intenzivnijeg
nau¢no-tehnoloskog, ekonomskog i kulturnog razvoja drustva, zapoéinju ozbilj-
ne kritike skole i sveukupnog institucionalnog obrazovanja. Te kritike su kulmi-
nirale krizom obrazovanja, nastalom zbog njegove zatvorenosti, stereotipnosti i
nespremnosti da omladini i odraslim ponudi kvalitetna znanja i vjestine, potreb-
ne za efikasno obavljanje sve slozenijih profesionalno-stru¢nih zadataka i funk-
cija. Shvatajudi ozbiljnost tog problema, UNESCO-va Medunarodna komisija
za razvoj obrazovanja predlozila je svojim ¢lanicama novu filozofiju, odnosno
koncepciju cjelozivotnog ucenja i obrazovanja, kao osnovu za sprovodenje svr-
sishodnih reformi u sferi obrazovanja (Pastuovi¢, 1999). U vezi s tim, definisan
je 1 usvojen niz preporuka s pretenzijom da se svakom pojedincu obezbijede ne-
ophodni uslovi za cjelozivotno uéenje i obrazovanje, na ¢ijim bi se ishodistima
u dogledno vrijeme afirmisala filozofija o inaugurisanju dru$tva znanja. Shodno
tim opredjeljenjima, glavnu strategiju razvoja obrazovanja po mjeri i potrebama
naprednog drustva (Durkheim, 1996) trebalo bi zasnivati na koncepciji cjelozi-
votnog ucenja.

Na tim premisama utemeljeno obrazovanje, nesto kasnije, rezultirala su
nesluéenom ekspanzijom informacione i komunikacione tehnologije, ¢ija su do-
stignu¢a omogucila generisanje i diseminaciju novih stru¢nih i nau¢nih informa-
cija. Generacijski sticana i akumulirana ljudska znanja i iskustva efikasno se ova-
plo¢uju u kreiranju savremenih tehnologija, ¢ija funkcionalna primjena doprinosi
stvaranju nove ekonomije znanja. Stoga znanje postaje klju¢ni ekonomski resurs,
a ekonomija znanja najsnazniji pokreta¢ reforme obrazovnog sistema u ¢jelini.
U novonastalim uslovima, obrazovanje se vise ne diferencira po uzrastu — dostu-
pno je svim korisnicima i prilagodeno njihovim individualnim potrebama, bez
obzira na godine Zivota, socijalne i mnoge druge razlike. Ako je nova ekonomija
konstituisana na intelektualnim i tehni¢ko-tehnoloskim pretpostavkama, onda
je prirodno shvatiti da njenu okosnicu ¢ini znanje kao fundamentalni resurs i
generator razvoja (Dragicevi¢, 1996). Medutim, znanje samo po sebi ne predstav-
lja ozbiljniju vrijednost. Ono poprima nesporna vrjednosna obiljezja tek onda
kada se neposredno koristi za stvaranje novih vrijednosti, odnosno racionalnijeg
obavljanja privredne, usluzne i svake druge drustveno korisne djelatnosti. Zato
bismo mogli re¢i da znanje i njegova svrsishodna primjena u praksi predstavljaju
najefikasniji pokreta¢, instrument i nosilac tehnicko-tehnoloskog, privrednog,
kulturnog, socijalnog i svakog drugog civilizacijskog razvoja.

Evidentno je da bezobzirna konkurencija i odnosi na trziStu rada i kapita-
la, izmedu ostalog, postavljaju sve vece i zahtjevnije standarde za obrazovanjem

i profesonalno-struénom kompetentno$éu radnika. U novostvorenim uslovima
kvalitetno ste¢eno obrazovanje i znanje predstavljaju neprocjenjiv kapital savre-
menog drustva i klju¢ni faktor ekonomskog razvoja. Rije¢ je o takvom privred-
nom, poslovnom i socijalnom ambijentu u kome objektivno uspostavljeno trziste
rada zahtijeva kvalitetno obrazovanog ¢ovjeka, spremnog i sposobnog za profeso-
nalno i efikasno obavljanje sve sloZenijih radnih zadataka, kontinuirano ucenje,
prilagodavanje, napredovanje i mijenjanje, shodno zahtjevima drustva koje se de-
mokratizuje i razvija.

Nastanak, pojam i sustina cjeloZivotnog ucenja

Zacetnikom ideje o cjeloZivotnom uéenju smatra se kineski filozof i socijalni re-
formator Konfuc¢ije (Confucius) koji je vjerovao da je smisao ljudskog Zivota u
stalnom uéenju i novom saznavanju. Tu njegovu maksimu shvatili su i podrzavali
starogrcki filozofi Platon i Aristotel. Ovaj prvi je ve¢ tada bio svjestan da obrazo-
vanje treba da traje u kontinuitetu od ,,malih nogu do kraja Zivota”. Uvazavaju¢i
taj stav, poznati utopisti T. Mor i T. Campanella projektovali su svoje ,idealne”
drzave, odnosno sisteme obrazovanja na idejama cjelozZivotnog ucenja. Znatno
ozbiljnije i suptilnije tu ideju je razradivao eminentni ¢eski pedagog i didakticar J.
A. Komenski. U tom smislu, nesto kasnije, pridruzuju mu se znameniti mislioci i
humanisti tog vremena: R. Owen, C. Fourier, E. Cabet i dr. Bez obzira na to $to
su to bile veoma progresivne, pa i revolucionarne ideje, one su nerijetko sarkastic¢-
no ismijavane i ignorisane od tadasnje vlastele, buduéi da za njihovu primjenu u
pedagosko-andragoskoj praksi nisu postojale elementarne drustveno-ekonomske,
kulturne i druge pretpostavke (Potkonjak i Simlesa, 1989).

Ove ideje su tavorile na marginama prosvjetne prakse sve dok nije zapocela
masovna proizvodnja industrijskog tipa, koja nije uslovila samo ozbiljne promje-
ne u sredstvima, predmetima i organizaciji rada, ve¢ je iz osnove izmijenila na¢in
zivota Covjeka gradanske provenijencije. Pod tim uticajem uslijedile su ozbiljne
reforme obrazovanja, koje je sve teze pratilo aktuelne tendencije tehnicko-teh-
noloskog, ekonomskog, privrednog i kulturnog razvoja drustva. Zato su najradi-
kalnije reforme vaspitno-obrazovnih sistema sprovedene u tehnicko-tehnoloski i
ekonomski najmo¢nijim zemljama svijeta. No, i to se pokazalo nedostatnim, jer
je eksponencijalni rast novih stru¢nih i nau¢nih informacija sve ubrzanije po-
tiskivao i obezvrjedivao postoje¢a znanja i vjestine. Svjesni te Cinjenice, kom-
petentni kreatori obrazovne politike iz najrazvijenijeg dijela svijeta, insistirali
su na svrsishodnom definisanju, konkretizaciji i operacionalizaciji koncepcije o
cjeloZivotnom udenju i obrazovanju. Ima indicija da je od presudnog znacaja

»u tom procesu bio sastanak Medunarodnog savjetodavnog komiteta o obrazo-
vanju odraslih...” (Pastuovi¢é, 1999, str. 35), odrzan 1965. godine. Poslije toga,
prosvjetni i drugi struénjaci, pod pritiskom bespostedne kritike i osporavanja
postoje¢ih obrazovnih institucija i $kolskog sistema u ¢jelini, pocinju ozbiljnije da
proucavaju koncepciju, funkciju i efekte cjelozivotnog uc¢enja. Na tim premisama
devedestih godina proslog vijeka definisana je strategija koje je omogucila da se
u najrazvijenijim evropskim drzavama koncepcija cjelozivotnog ucenja uvede u
pedagosku praksu. Bio je to zapravo ocajnicki pokusaj kompetentnih stru¢njaka,
odnosno odgovor na aktuelnu ekonomsku krizu i zabrinjavaju¢i porast nezapo-
slenosti (Ziljak, 2005). Zbog toga su, u posljednje dvije-tri decenije, posebnu
paznju cjelozivotnom ucenju posvetile najmeritornije medunarodne organizacije
za vodenje prosvjetne politike (UNESCO, OECD, ILO, Vije¢e Evrope, Evrop-
ska komisija). U vezi s tim, one su donijele i preporucile niz deklaracija i doku-
menata, na primjer: Memorandum Evropske komisije o cjelozivotnom ucenju,
Akcioni plan za obrazovanje odraslih, Nikada nije prekasno za ucenje, Stvara-
nje jedinstvenog evropskog prostora cjelozivotnog uc¢enja i sl. Na tim osnovama
Evropska unija je definisala svoju politiku o prihvatanju i podrzavanju koncepcije
cjeloZivotnog ucenja i obznanila je u Lisabonskoj strategiji 2000. godine (Euro-
pean Council, 2000). U tom dokumentu posebno su apostrofirane i elaborirane
sintagme: ,,drustvo znanja’, ,drustvo koje uci’, ,ekonomija utemeljena na zna-
nju’, ,¢jeloZivotno ucenje”, ,integracija obrazovnih politika” itd.

Prethodno je, na izvjestan nacin, veé re¢eno da ideja o cjelozivotnom uée-
nju i obrazovanju nije nova, naprotiv, ona bastini drevnu i turbulentnu proslost.
Zato se vjerovatno za deskripciju njenog smisla i sustine, u izvorima na naSem i
stranim jezicima, koriste razlicite sintagme, npr.: ,cjelozivotno uéenje”, ,,dozivot-
no ucenje”, ,uéenje do kraja zivota”, , kontinuirano ucenje”, ,permanentno obra-
zovanje/ucenje” i sl. Uz sve to, nerijetko se u dostupnim publikacijama, prilikom
elaboriranja te problematike, umjesto termina ucenja, koristi obrazovanje, ¢ime
se stru¢na i laicka javnost dodatno zbunjuje i ostavlja u nedoumicama — o ¢emu
je tu zapravo rije¢. Nesporno je da se danas najce$¢e upotrebljavaju sintagme
»cjeloZivotno ucenje” i ,cjelozivotno obrazovanje”. Mnogi ih smatraju sinonimi-
ma, mada to one, prema nasem misljenju, nisu niti mogu bez ostatka biti. Ovo
tim prije ako prihvatimo ¢injenicu da se pod pojmom i sustinom ,,cjeloZivotnog
ucenja’ (lifelong learning) podrazumijeva sveukupnost formalnog, neformalnog
i informalnog ucenja i permanentnog angazovanja pojedinca tokom Zivota na
sticanju novih znanja, vjestina i kompetencija, te obogacivanju postoje¢ih znanja,
iz opstih, profesionalno-stru¢nih, gradanskih, kulturnih i drugih sfera savremene
civilizacije (Rezolucija o cjeloZivotnom udenju, Vije¢e EU, 2002). Ta koncep-
cija implicira i prozima razli¢ite nivoe, oblike i forme ucenja u svim periodi-

ma ljudskog bitisanja. To je proces koji traje, ne samo do trenutka okoncanja
formalnog obrazovanja, bilo srednjoskolskog ili fakultetskog, ve¢ tokom cijelog
zivota (Despotovi¢, 2016). Filozofija cjeloZivotnog ucenja ogleda se u jedinstvu
ucenja, obrazovanja, rada i Zivota, a podrazumijeva konstituisanje integrisanog
obrazovnog sistema, ¢iji ¢e strukturni elementi funkcionalno doprinositi ,,har-
monizaciji svojeg djelovanja u odnosu na okruzenje i u odnosu na osobe koje
se obrazuju” (Kusi¢, Vrcelj i Zovko, 2016, str. 10). Izvjesno je da se danas mora
uciti tokom cijelog Zivota, ali se cijelog Zivota ne moze i¢i u skolu, stoga se ucenje
ne odvija samo u $koli, ve¢ u svim drugim uslovima, destinacijama i situacijama.
Prema tome, ¢jelishodnom implementacijom koncepcije o cjelozivotnom uce-
nju u savremenu pedagosko-andragosku praksu, obezbjeduju se fundamentalne
pretpostavke da se sve ve¢i kvantum obrazovanja i znanja sti¢e izvan formalnih
vaspitno-obrazovnih institucija — na radnom mjestu i izvan njega, u porodici,
neformalnim ustanovama, posredstvom sredstava masovne komunikacije i sl. U
okviru formalnog obrazovanja najées¢e se pojedinac kako-tako priprema za prvo
zanimanje, dok mu raznovrsni oblici neformalnog obrazovanja i cjelozZivotnog
ucenja omogucuju opstanak i aktivnu participaciju na sve zahtjevnijem trzistu
rada. Cjelozivotno uéenje je u funkciji poveéanja znanja i sticanja dragocjenih
vjestina, koje su ¢ovjeku potrebne za obavljanje razli¢itih uloga, te u poboljsanju
kvaliteta Zivota, doprinose¢i njegovom efikasnijem uklju¢ivanju u sfere aktivnog
gradanstva i demokratskog drustvenog sudjelovanja. To je proces permanentne
profesionalne i duhovne nadgradnje i obogadivanja znanja ste¢enih formalnim
obrazovanjem, odnosno institucionalnim $kolovanjem (Ziga, 2003). Zato je, ¢ini
se, osnovano tvrditi da je u¢enje znatno $iri pojam od obrazovanja, tim prije ako
imamo u vidu ¢injenicu da se u osnovi pojma obrazovanje nalazi proces organizo-
vanog i uglavnom institucionalnog ucenja, odnosno sistematskog sticanja znanja,
vjestina i navika. Ono je normativno, ciljno, programski i instruktivno determi-
nisano. Obrazovanje je unaprijed planiran, usmjeravan i kontrolisan proces stica-
nja znanja i vjestina, te razvoja psihofizickih potencijala pojedinca. To je zapravo
pedagoski voden, intencionalan i dru$tveno kontrolisan vid sticanja sertifikata,
diplome, stru¢ne kvalifikacije, odnosno profesionalne kompetencije.

Za razliku od obrazovanja, ¢jeloZivotno ucenje ne mora biti normativno i
cilino determinisano, ono se odvija stalno i svuda, bez obzira na status i Zivotno
doba subjekta koji u tom procesu planski ili spontano participira. Rije¢ je zapra-
vo o kontinuiranom procesu usvajanja i unapredivanja znanja i vjestina, odno-
sno razvoja svih potencijala individue. Mada cjeloZivotno ucenje ima esencijalnu
funkciju u procesu obrazovanja odraslih, njegova se koncepcija i misija ,ne moze
svesti na obrazovanje odraslih $to se ponekad ¢ini” (Pastuovi¢, 1999, str. 35).
Prema tome, koncepcija cjeloZivotnog ucenja ima dvije prepoznatljive dimenzije

— vremensku i prostornu. Prva implicira ucenje i sticanje znanja od rodenja do
kraja Zivota, a druga podrazumijeva ucenje na svakom mjestu, u svim uslovima,
institucionalno i vaninstitucionalno, organizovano i spontano, u realnom i virtu-
alnom okruzenju, u radnom i slobodnom vremenu.

Cjelozivotno udenje u zapadnobalkanskom kontekstu

Sintagma Zapadni Balkan postala je opsteprihvacen sinonim za zemlje jugoistoc-
ne Evrope (Hrvatsku, Srbiju, Bosnu i Hercegovinu, Crnu Goru, Makedoniju i
Albaniju). Prvih pet zemalja, nastalih poslije raspada Jugoslavije, bastine zajed-
nicko istorijsko nasljede i visok stepen socijalne, ekonomske i kulturne sli¢no-
sti, mada ih istovremeno karakterisu izvjesne razli¢itosti. Hrvatska je ve¢ postala
¢lanica Evropske unije, a ostale ozbiljno pretenduju da joj se, u doglednoj bu-
du¢nosti, pridruze. Imajuéi to u vidu, apostrofiratemo neke njihove zajednicke
tendencije i pretpostavke od relevantnog znacaja za razvoj i afirmaciju koncepcije
gjeloZivotnog udenja.

Ovaj region je karakeeristican po veoma skromnom demografskom poten-
cijalu, budu¢i da u ukupnom stanovnistvu Evropske unije participira samo sa oko
tri posto njenih zitelja>. Medutim, nije klju¢ni problem u gotovo simboli¢nom
uces¢u zapadnobalkanskog stanovni$tva u sveukupnoj evropskoj populaciji ve¢ u
naglasenoj tendenciji rasta, izuzimajuéi region Kosova, starijih stanovnika od 65
godina, uz istovremeno kontinuirano opadanje onih ispod 15 godina Zivota na
tom prostoru. Drugim rije¢ima, udio stanovni$tva preko 65 godina ima trend kon-
tinuiranog rasta i, zavisno od zemlje, kreée se izmedu 13% i 18%. To je, ¢ini se,
dovoljan argument za tvrdnju da ¢e se ovaj region uskoro susresti sa previse starom
strukturom stanovnistva, slabim prirodnim prirastajem i nepovoljnom starosnom
strukturom zaposlenih, uklju¢ujuéi i one koji traze zaposlenje na trzistu rada.

U tehnic¢ko-tehnoloskom i ekonomskom smislu Zapadni Balkan znacajno
zaostaje za Evropskom unijom. Koliki je taj zaostatak, tesko je re¢i bududi da se
on myjeri i iskazuje razli¢itim parametrima, ali je ¢injenica da na ovom prostoru
gotovo i nema ozbiljnijih tehnoloskih inovacija. Zato je, nazalost, prepoznatljiv
na medunarodnom trZiStu po zastarjelim i uglavnom nekonkurentnim tehno-
logijama stranog porijekla. Ako je to ta¢no, onda nije ni ¢udno $to je na$ bruto
proizvod po glavi stanovnika ispod 40% evropskog prosjeka. Prirodno je da je
posljedica prevelike zaduZenosti svake drzave — ¢lanice zapadnobalkanskog regi-

2 Svi statisticki podaci kori$¢eni u ovom radu poti¢u iz Eurostat-a, dostupno na: http://ec.europa.eu/eurostat, i

CIA, dostupno na: https://www.cia.gov/library/publications/ resources/the-world-factbook/.

ona visok procenat nezaposlenosti radno sposobnog stanovnistva. Istina, u tom
smislu, nije sjajno stanje ni u mnogim ¢lanicama Evropske unije. Prosje¢na stopa
nezaposlenosti na nivou EU nesto je visa od 10%, dok se u zemljama Zapadnog
Balkana krece od 19% do 43%. Upravo zbog toga, Evropska strategija do 2020.
godine upozorava na potrebu mudrog, ali i realnog planiranja i podrzavanja lo-
kalnog i globalnog ekonomskog razvoja, utemeljenog na kvalitetnom znanju i
inovacijama. Ekonomski, privredni i socijalni razvoj, izmedu ostalog, uslovljeni
su funkcionalnim znanjem, vjestinama i sposobnostima ljudskog potencijala, od
ega zavisi njihovo aktivno uéesée na trzistu rada. Procjenjuje se da su nekvalifi-
kovani ljudi i oni sa nizim kvalifikacijama optere¢eni ¢ak trostruko veé¢im rizikom
da u doglednoj buduénosti neée uspjeti da pronadu zaposlenje, u odnosu na one
sa vi§im i visokim kvalifikacijama (Ministarstvo znanosti, obrazovanja i sporta,
2014). To je surova poruka svakoj starijoj, skromnije obrazovanoj osobi koja da-
nas, iz bilo kog razloga, izgubi posao da ¢e najvjerovatnije do kraja Zivota ostati
nezaposlena i postati zapravo socijalni slu¢aj (Gidens, 2009).

Nizak nacionalni bruto proizvod, visoka spoljna zaduZenost, negativna
stopa privrednog rasta, zajedno s visokim procentom nezaposlenih, kulminirali
su opstim siromastvom stanovni$tva ovog regiona. Za razliku od prosje¢ne stope
(9,5%) stanovnistva koje ispod granice siromastva Zivi u EU, taj procenat se u
nasem regionu kre¢e 9% — 30%.’ Ima indicija da je to siromastvo u zapadnobal-
kanskom regionu izazvano tzv. tranzicijom, odnosno njenim predugim i bolnim
trajanjem. Poslije politickih, nastupile su ekonomske, privredne, socijalne i druge
transformacije, koje su uslovile reforme i prestrojavanja njihovih vaspitno-obra-
zovnih sistema. Te prosvjetne reforme, po pravilu, kasne korak-dva iza onih koje
se sprovode u svim drugim sektorima. Usljed toga, sve vise se $iri jaz izmedu zna-
nja i vjestina koja traze poslodavci i onih koja nude srednje stru¢no i visokoskol-
sko obrazovanje (Babi¢, Matkovi¢ i Sosi¢, 2006). Taj izuzetno ozbiljan problem
dodatno dramatizuje stihijska upisna politika u oblasti srednjeg i univerzitetskog
obrazovanja, te visok procenat mladih koji napustaju obrazovanje bez ikakve kva-
lifikacije, Sto skupa povecava nesklad izmedu ponude i traznje na trziStu rada.

Imajuéi to u vidu, zaista je nerealno ocekivati da ¢e formalno i institu-
cionalno obrazovanje u kratkom vremenskom intervalu uspjeti da se prestruk-
turiraju i zadovolje potrebe aktuelnog trzista rada. Ukoliko se na taj problem
pravovremeno ne odgovori adekvatnom i fleksibilno postavljenom obrazovnom
politikom i efikasnim mjerama profilisanja, prosirivanja i obogaéivanja znanja i
vjeStina postojeceg i kadrovskog potencijala u pripremi, kao klju¢nog preduslova

> Napomena: Zbog metodoloske neujednacenosti koris¢enih baza, u ovom radu navedene statisticke podatke treba
posmatrati kao indikatore koji ukazuju na izvjesne tendencije, a ne kao sasvim ta¢ne i pouzdane pokazatelje.

efikasnijeg zaposljavanja, ovaj region e sve vise zaostajati za razvijenim zemljama
Evropske unije.

Na osnovu tih i slicnih pokazatelja, nije tesko zakljuciti da je zapadnobal-
kanski region u ozbiljnoj ekonomskoj, privrednoj i socijalnoj krizi, koja se veoma
negativno odrazava na stabilnost i funkcionisanje trzi$ta rada. Medutim, visoka
stopa nezaposlenog radno sposobnog stanovnistva i naglaseno siromastvo nisu
uslovljeni samo (Despotovi¢, 2007) ekonomskom inferiornos¢u ve¢ i neravno-
mjernom distribucijom sposobnosti, znanja i vjestina, odnosno neujednac¢enom
dostupnos$¢u obrazovanja svim Ziteljima ovog regiona. Taj se problem moze do-
nekle amortizovati samo osmisljenom i u praksi bezrezervno podrzavanom kon-
cepcijom cjeloZivotnog ucenja i obrazovanja. Zato na takvoj obrazovnoj politici
insistiraju sve medunarodne organizacije, njihova tijela i komisije od Lisabon-
ske deklaracije 2000. godine pa nadalje. One zagovaraju i eksplicitno promovisu
gjeloZivotno ucenje kao fundamentalnu filozofiju konstituisanja, funkcionisanja,
mijenjanja i razvoja demokratskog drustva. Stoga, cjelozivotno ucenje i obrazo-
vanje moraju biti u fokusu interesovanja savremenog ¢ovjeka jer ée samo pod tim
uslovima ono uvijek igrati aktivnu ulogu ne samo na trZistu rada ve¢ i u procesu
razvoja njegove sveukupne civilizacije.

Demografska kretanja i trziSte rada

Zapadnobalkanski region prepoznatljiv je, izuzev Albanije i Kosova, po sve ubrza-
nijoj migraciji i depopulaciji stanovni$tva. Ta dva procesa, od devedesetih godina
minulog vijeka do danas, korespondiraju s aktuelnim demografskim kretanjima
evidentiranim u Evropskoj uniji. Svaki od njih pojedina¢no na svoj nacin, ali i
u zajednickoj interakciji, nepovoljno uti¢u na razvoj i funkcionisanje obrazov-
nih sistema, odnosno efikasno i pravovremeno regrutovanje ljudskog potencijala
nephodnog za razvoj privrede i drustva u ¢jelini. Drugim rije¢ima, poodavno je
na sceni tendencija smanjivanja ukupnog broja stanovnika, uslovljena prirodnom
depopulacijom (vise umrlih nego rodenih), s jedne strane, i negativni migracioni
skor (viSe odseljenika nego doseljenika), s druge strane. Na tom prostoru iseljava-
nje je viSedecenijski proces, s tim $to je on znatno intenziviran posljednjih godina,
usljed krize i porasta nezaposlenosti, naro¢ito mladih visokoobrazovanih ljudi.
U vezi s tim, upozoravamo da su migracioni procesi sa zapadnobalkanskog
prostora bili aktuelni tokom ¢itavog dvadesetog vijeka. Tragajudi za sigurnijom
buduénoscu, ljudi su odlazili u evropske i druge privredno razvijenije zemlje, ali
je taj trend dobio zabrinjavajuée razmjere u posljednje dvije-tri decenije. Anali-
zirajudi istorijsku retrospektivu migracionih kretanja stanovnistva u posljednjem

stogodisnjem ciklusu, shvatili smo da je ona bila uslovljena razli¢itim uzrocima,
motivima i potrebama. Apostrofiraemo samo one najznacajnije, na primjer: rela-
tivno visok procenat emigracije najsiromasnijeg stanovnistva zabiljezen je dvade-
setih godina proslog vijeka. Drugi talas siromasnih, slabo obrazovanih i nepisme-
nih usljedio je deceniju kasnije, kao ocajnicki pokusaj migranata da prezive veliku
svjetsku ekonomsku krizu. Poslije toga, evidentirana je ozbiljnija emigracija iz po-
litickih razloga krajem i neposredno nakon zavrsetka Drugog svjetskog rata. Mi-
gracione turbulencije su nastavljene sredinom Sezdesetih godina iz ekonomskih
razloga, $ire na ovom prostoru poznate pod sintagmom ,gastarbajteri” (radnici
na priviemenom radu u inostranstvu). Takav status su imali uglavnom skromno
obrazovani, a radno sposobni migranti (Gdbrity Molndr, 2006). Znacajno je na-
glasiti da je migraciona stopa kontinuirano rasla od pocetka sedamdesetih godina
proslog vijeka. Komparirajué¢i broj migranata iz 1971. godine, sa prostora bivse
nam zajednicke drzave, s onim koji je evidentiran 1991. godine, utvrden je trend
rasta u tom intervalu za ¢ak 51,1% (Gredelj, 2006). Nadalje, migrantski egzodus
je dodatno intenziviran tokom raspada bivse Jugoslavije, podstaknut politickim,
ekonomskim, bezbjednosnim i ko zna kojim sve ne drugim motivima. Bez obzira
na to $to su neki razlozi za migraciju iz tog vremena nestali, nadajmo se u nepo-
vratnu proslost, nazalost, taj trend se i dalje nastavlja nesmanjenim intenzitetom.
Razlika je samo u tome $to su nekada s ovog prostora odlazili najsiromasniji,
nepismeni ili polupismeni ljudi, a danas odlaze najobrazovaniji, najsposobniji,
sa zavidnim profesionalno-stru¢nim kompetencijama i u najproduktivnijim go-
dinama zivota. Prema nekim saznanjima, ¢ak 75% migranata sa naseg prostora
mladi su od 45 godina (Marjanovi¢, 2002). Zato ne vjerujemo da ée se lako zau-
staviti ne tako skoro zapoceti egzodus najstru¢nijih kadrova, izazvan ekonomskim
i socijalnim siromastvom. Usljed toga nastaju regionalno nemjerljivi i vise nego
pogubni gubici, sa dalekoseznim reperkusijama po njegov sveukupni razvoj. Ve¢
sada su vidljive nesagledive posljedice izazvane deficitom kvalitetno obrazovanih
i sposobnih kadrova, koje rezultiraju stagnacijom nau¢no-tehnoloskog razvoja,
opadanjem produktivnosti rada, smanjenjem privredne konkurentnosti na tr-
ziStu, padom nacionalnog bruto proizvoda i skromnom stopom akumuliranog
kapitala potrebnog za nove investicije (Gébrity Molndr, 2008).

Demografska slika stanovnistva iz ovog regiona postaje jo§ tamnija ako
imamo u vidu da, uz gotovo nevjerovatno visoku migracionu stopu, imamo i
nepovoljan trend starenja stanovnistva. Ovaj drugi fenomen je uslovljen kontinu-
iranim padom nataliteta i produzenjem Zivotnog vijeka stanovni$tva. Sve to kul-
minira nepovoljnom starosnom strukturom zaposlenih, ¢ija se slika permanentno
pogorsava od kraja osme decenije proslog vijeka do danas. U tom intervalu medu

zaposlenim je opao broj onih ispod 35 godina zivota, dok je istovremeno porastao
udio zaposlenih starosti od 35 do 65 godina (Despotovi¢, 2016).

Prema tome, sve intenzivniji proces starenja stanovni$tva, nepovoljna
starosna struktura zaposlenih i migraciona kretanja otezavaju reprodukciju ka-
drovskog potencijala s negativnim reperkusijama na trend rasta produktivnosti
i privrednog razvoja ovog regiona. Zbog toga ¢e se nase trziste uskoro susresti sa
problemom prestarog stanovnistva i sve manjim brojem mladih, kvalitetno obra-
zovanih i radno sposobnih ljudi. To ¢e rezultirati zahtjevom da kadrovi koji su u
radnom odnosu moraju stalno inovirati i obogacivati svoja profesionalno-stru¢na
znanja i vjestine, s jedne strane, i tendencijom administrativnog produzavanja
njihovog radnog vijeka, s druge strane. Prema tome, zabrinjavaju¢a migraciona
stopa visokoobrazovanog i radno najproduktivnijeg stanovnistva, nizak natalitet
i previsok udio ljudi u poodmaklom Zivotnom dobu u ukupnoj strukturi zapo-
slenih postaju remetilacki faktor na trzi$tu rada. To je veoma ozbiljan problem,
sa gotovo nesagledivim posljedicama u doglednoj buduénosti. Zato nam se ¢ini
da je doslo krajnje vrijeme da se na njegovom prevazilazenju definise i realizuje
¢itav niz raznovrsnih regionalnih i lokalnih projekata od strategijskog znacaja.
Nema sumnje da bi efikasnija podrska i uspjesnija implementacija koncepcije o
cjelozivotnom udenju u neposrednu praksu bio jedan, ali ne i sasvim dovoljan,
dugoro¢no profitabilan i opstedrustveno prihvatljiv projekat.

Meduzavisnost cjelozivotnog uéenja i trzista rada

Analizirajudi istorijsku retrospektivu razvoja obrazovanja i trzista, shvatili smo
da su vijekovima akumulirana iskustva, vje$tine i primijenjena znanja omogucila
ljudima da stvore viskove proizvoda, koji ¢e nesto kasnije usloviti uspostavljanje
trzi$nih odnosa. Trziste je nastalo onda kada je ¢ovjek uspio da proizvede visak
odredenih roba, odnosno proizvoda i pokusavao da ih razmijeni za one kojima
nije raspolagao, a u datom trenutku su mu bili neophodni. Tada su se ljudi susreli
s problemom da uporeduju dva materijalna dobra (proizvoda) polaze¢i od krite-
rijuma neposredne potrebe za njihovom nabavkom. Kako se vremenom razvijala
ljudska civilizacija, tako su rasle potrebe za sve ve¢om razmjenom materijalnih
dobara, $to je rezultiralo pojavom novca, kao mjerom vrijednosti proizvoda, tj.
osnovnim plateznim sredstvom. Od tada poéinje trka za novcem, do koga se do-
lazilo istrajnim radom, ucenjem i obrazovanjem. Na taj nacin ljudi su prosirivali
saznajne vidike, upoznavali nove kulture i regione, razvijali vlastite sposobno-
sti i kompetencije neophodne za stvaranje ve¢ih materijalnih i duhovnih dobara

(Swedberg, 20006).

Proucavajudi zakonitosti nastanka i razvoja trzista, ekonomski stru¢njaci
tvrde da njegovu strukturu situiraju tri kljuéne komponente: trziste robe, trziste
kapitala i trziSte ljudskih resursa. One su medusobno povezane i funkcionalno
meduzavisne. Cini se da grijese svi oni koji misle da se na trZistu roba i kapita-
la one medusobno utrkuju — ne, ta je utrka samo prividna. Nesporno je da su
klju¢ni protagonisti u svakoj trzisnoj utakmici ljudi sa svojim sposobnostima,
znanjima i profesionalno-stru¢nim kompetencijama. Prema tome, na trzistu se ne
takmice robe i proizvodi, ve¢ njihovi svojinsko-upravljacki titulari. Tu logiku sli-
jedi i trziste novca jer se on sam sa sobom ne takmici, ve¢ se medusobno na trzistu
takmice bankari. Od njihovih sposobnosti, iskustva, znanja i kvaliteta donesenih
poslovnih odluka zavisi gdje, kada i pod kojim uslovima ¢e se najprofitabilnije
plasirati novac. Zato je, rekli bismo, neprihvatljivo uspjesnost, stru¢nost, pro-
nicljivost, stvaralastvo i sve druge efekte ljudskog rada svesti samo na bukvalno
shvacene zakonitosti ponude i traznje (Marinkovi¢ i Stefanovi¢, 2013). Bududi
da se drustvo kontinuirano mijenja i demokratizuje, prirodno je shvatiti da se
stanje na trzitu, shodno tim tendencijama razvoja, mijenja i prilagodava. Uva-
zavajudi te objektivno date zakonomjernosti, ovom prilikom su u fokusu naseg
neposrednog interesovanja samo promjene koje su nastupile u posljednje tri-Cetiri
decenije na zapadnobalkanskom prostoru. Istovremeno s njima, mijenjali su se i
trzi$ni odnosi, na koje su, osim ponude i traznje, uticali politicki, moralni, soci-
jalni i mnogi drugi faktori (Schulten, Bispinck i Schafer, 2006). Usljed brojnih
i ozbiljnih transformacija u ekonomskom, tehnoloskom i drustveno-politickom
okruzenju, nuzno su se mijenjali uslovi i zahtjevi trzista rada. U novonastalim
privrednim i politickim uslovima, neoliberalne ekonomije utemeljene na trzis-
nim zakonitostima ne biraju sredstva da ostvare profit, prestiz i monopol na sve
zahtjevnijem trZiStu. Te zakonitosti naprosto prisiljavaju poslodavce da kupuju i
koriste sve skuplje, slozenije i produktivnije tehnologije, koje traze sve stru¢nije,
kompetentnije i sposobnije radnike. Visokoproduktivne tehnologije podrazumi-
jevaju veca, kvalitetnija i univerzalnija znanja zaposlenih, tako da vlasnike tih
tehnologija i privrednog kapitala naprosto primoravaju da stalno investiraju u
obrazovanje, stru¢no usavr$avanje, kontinuirano ucenje i profesionalni razvoj ka-
drovskog potencijala. S druge strane, nove tehnologije, kvalitetni proizvodni i ra-
zvojni privredni programi obezbjeduju veéi Zivotni standard, generiSuéi sve sup-
tilnije i raznovrsnije potrebe kupaca. One se mogu zadovoljavati visokoserijskom
proizvodnjom, stalnim obogacivanjem asortimana proizvoda i novim zaposlja-
vanjima visokospecijalizovanih, kvalitetnih i kompetentnih kadrova. Usljed toga
rastu potrebe za sve masovnijim obrazovanjem, koje se kontinuirano reformise,
razvija i demokratizuje; postaje dostupno svima, a cjelozivotno udenje sastavni
dio rada i Zivota savremenog ¢ovjeka.

Shodno toj logici, smatramo da je gotovo nemoguée ozbiljnije proucavati
trziste rada na zapadnobalkanskom prostoru a pritom ne polaziti od objektivno
datih uslova koji ga posredno ili neposredno determinisu. To ne znaci da su oni u
svakoj drzavi ovog regiona identi¢ni, mada je ocigledno da svi njihovi relevantni
parametri biljeZe znatno nepovoljnije trendove razvoja u odnosu na prosje¢ne
stope Evropske unije. Rije¢ je o ¢itavom nizu razli¢itih i veoma uticajnih faktora,
kao $to su: nizak nacionalni bruto proizvod, visoka spoljna zaduZzenost, nizak
nivo naué¢no-tehnoloskog razvoja, nepovoljna sektorska struktura zaposlenog
stanovnistva, problemati¢na i nepravedna privatizacija, visok procenat nezapo-
slenosti, nepovoljna demografska i starosna struktura radno sposobnog stanovnis-
tva, nedovoljne investicije u privredno-prosperitetne projekte, spore i neefikasne
privredne i obrazovne reforme, politicka i ekonomska nestabilnost, propra¢ena
etickom krizom i sl. (Despotovi¢, 2016). Tim problemima su danas, nazalost,
sve zapadnobalkanske zemlje manje-vise optereéene. U takvim uslovima trziste
rada je nestabilno, haoti¢no i gotovo nepredvidljivo, stoga se njegovo kakvo-ta-
kvo funkcionisanje ne moze svesti na mehanizam ponude i traznje, bududi da
ga drzave kontroliSu politickim, socijalnim i drugim instrumentima. One, svaka
na svoj nacin, u dogovoru sa nosiocima krupnog kapitala (Svjetskom bankom,
Medunarodnim monetarnim fondom, Svjetskom trgovinskom organizacijom,
Evropskom unijom i vladaju¢im lokalnim politickim elitama), ureduju odnose
na vlastitom trzistu rada (Kramberger, 2007). Ako je to ta¢no, onda se s pravom
postavlja pitanje da li u takvim uslovima funkcionise trziste rada. Objektivnom
analizom postojeéeg privrednog, ekonomskog, socijalnog i politickog ambijenta
nije tesko doéi do pouzdanog i eksplicitnog odgovora na prethodno postavljeno
pitanje. Medutim, ponudeni odgovor, ma koliko bio argumentovan i pouzdan,
ne rjesava klju¢ni problem — kako uspostaviti stabilnije, zdravije, pravednije i
za gradane prihvatljivije trzi$te rada. Poslodavci i vladajude politicke oligarhije
rjeSenje tog problema vide u uspostavljanju trzista rada na fleksibilnoj zakonskoj
i drugoj normativnopravnoj legislativi. U praksi bi to znacilo davanje (Kram-
berger, 2007) vecih prava poslodavcima u smislu brzeg prijema i bezobzirnijeg
otpustanja radnika po skra¢enim procedurama; sezonska zaposljavanja i zaposlja-
vanja na pola radnog vremena; redukciju prava radnika po osnovu radnog odnosa
(izbjegavanje pla¢anja doprinosa i ugovorenih najamnina, odnosno naknada za
otpremnine, porodiljska i druga odsustva, uve¢ano placanje rada u smjenama,
praznicima i sl.). To bi rezultiralo gubitkom pravne, ekonomske i socijalne sigur-
nosti radnika i njihovih porodica, s jedne strane, i ohrabrenjem poslodavca da ih
polako ali sigurno pretvaraju u privatne robove, s druge strane.

Zato bi (umjesto politikantski stvaranog mita o neophodnosti uvodenja
mjera Stednje i smanjenja plata, penzija i drugih socijalnih davanja, funkcionisa-

nju kvazitrzisne privrede i uspostavljanju fleksibilnijeg trziSta rada) trebalo izvrsiti
brze i radikalne privredne i obrazovne reforme. To bi, izmedu ostalog, zahtijevalo
povecane investicije u tim oblastima, mada novac i ozbiljna kapitalna ulaganja
nijesu pozdan jemac za rje$avanje tog izuzetno kompleksnog problema. Stoga su
nuzne ozbiljne, a nerijetko i bolne reforme, koje se moraju zasnivati na objektiv-
no definisanim strategijama ekonomskog, nau¢no-tehnoloskog, demografskog i
socijalnog razvoja konkretne drzave, odnosno regiona. Tom prilikom je posebnu
paznju nuzno posvetiti planiranju i usaglasavanju strategija ekonomskog, nau¢-
no-tehnoloskog, obrazovnog, demografskog i socijalnog razvoja, kao osnovnih
generatora i regulatora efikasnijeg funkcionisanja trziSta rada. Akcenat bi trebalo
staviti na neophodnost povezivanja formalnog, neformalnog i informalnog ob-
razovanja jer su ,dani odvojenih institucija za osnovno, srednje i visoko obra-
zovanje, te obrazovanje odraslih odbrojani” (Konwles, 1980, str. 40). Rije¢ je o
ideji i potrebi harmonizovanja svih komponenata vaspitno-obrazovnog sistema,
spremnog i sposobnog da podrzava strategijsko-razvojne i druge drustvene pros-
peritetne projekte, ¢ije je oZivotvorenje u praksi nemogucée bez neposredne sarad-
nje i podrske nadleznih ministarstava, relevantnih institucija i socijalnih partnera.
Ovo tim prije ako se ima u vidu ¢injenica da je obrazovanje i cjelozivotno uéenje
ve¢ danas postalo osnovni faktor sveukupnog privrednog i drustvenog razvoja.
Stavie, permanentno uéenje, usavriavanje i sticanje novih znanja od esencijalnog
su znacaja za funkcionisanje pojedinca u savremenom socijalnom okruzenju.
Samo na savremeno i fleksibilno projektovanim strategijsko-razvojnim
premisama moguce je koncipirati, odnosno cjelishodno prestrukeurirati privred-
ni i obrazovni sistem. To podrazumijeva objektivno snimanje i analizu postoje-
eg stanja, uvazavanje, a ne nekriticko preuzimanje (,presadivanje”) pozitivnih
iskustava razvijenijeg dijela svijeta, uz bezrezervnu stru¢nu, finansijsku, politicku
i drugu podrsku svim reformskim projektima i koncepcijama. Prema tome, bez
ozbiljnih investicija u najprofitabilnije i konkurentnije oblasti privrede nema no-
vog i stabilnijeg zaposljavanja i obezbjedivanja zdravog kapitala za nove privredne
i druge razvojne projekte. Istovremeno, moraju da se odvijaju reforme u svim
segmentima i strukturnim komponentama vaspitno-obrazovnog sistema. To za-
pravo znadi sustinsko, a ne ,kozmeti¢ko” reformisanje formalnog obrazovanja
od predskolskog do univerzitetskog nivoa, ukljucuju¢i komponente (podsiste-
me) neformalnog i informalnog obrazovanja, te stvaranje normativnopravnih i
svih drugih pretpostavki za razvoj i afirmaciju koncepcije cjelozivotnog uc¢enja. U
okviru tog projekta, cjelozivotno ucenje mora biti inaugurisano kao neizostavni
princip koji implicira sve nivoe, oblike i forme ucenja i obrazovanja gradana, bez
obzira na uzrast, pol, radni, socijalni i svaki drugi status. Uostalom, jednokratno
ste¢eno obrazovanje i znanje nije niti moze da bude siguran kapital pojedincu,

dovoljan za obavljanje odredenog posla do kraja radnog vijeka. Danas se kakvo-
takvo sigurno zaposlenje obezbjeduje cjelozivotnim u¢enjem kao permanentnom
saznajnom aktivno$¢éu koja mora da postane sastavni dio svakodnevnog rada i
zivota Covjeka.

Izvjesno je da cjelozivotno uéenje i obrazovanje podrazumijeva individual-
nu spremnost, sposobnost i aktivnost pojedinca na marljiv rad, kontinuirano uce-
nje i bezrezervno li¢no angazovanje. Uz taj nuzan, ali ne i sasvim dovoljan uslov,
treba osigurati i adekvatne normativnopravne, finansijske, institucionalne i va-
ninstitucionalne, informaciono-komunikacione, politicke i sve druge infrastruk-
turne pretpostavke. Drugim rije¢ima, drzava treba da obezbijedi (Babi¢, Makoje-
vi¢ i Eri¢, 2010) potrebno vrijeme, materijalnu, socijalnu i svaku drugu podrsku
onima koji u¢e. Ovo tim prije ako imamo u vidu ¢injenicu da je cjeloZivotno
ucenje gotovo egalitarna individualna i op$tedrustvena potreba. Zato ono mora
da bude personalna i drustvena briga jer ¢e samo pod tim uslovima ova koncep-
cija na odredenom nivou civilizacijskog razvoja rezultirati uspostavljanjem drus-
tva koje udi i njegovim promovisanjem u praksi. Kontinuiranim investiranjem
u nove privredne kapacitete i tehnologije stvaraju se objektivne pretpostavke za
vecu i dugotrajniju potraznju kadrovskog potencijala. Na te zahtjeve svrsishodno
moze da odgovori savremeno koncipiran i ureden obrazovni sistem, ¢ije kompo-
nente, odnosno podsisteme prozima i u praksi funkcionalno podrzava koncepcija
gjeloZivotnog ucenja. Svaka ozbiljno i konsekventno vodena obrazovna politika
kao polaziste svog planiranja i djelovanja uzima realno utvrdene zahtjeve i pro-
jektovane potrebe privrednog i drustvenog razvoja. Objektivno identifikovane i
definisane obrazovne potrebe fundamentalna su osnova za kreiranje upisne poli-
tike i strukturisanje programa inicijalnog obrazovanja, stru¢nog osposobljavanja,
prekvalifikacije i usavr$avanja, ¢iju ée sveukupnu realizaciju bezrezervno podrza-
vati koncepcija cjelozivotnog ucenja, kao okosnica kontinuiranog regrutovanja,
profilisanja i razvoja sveukupnog ljudskog potencijala.

Izvjesno je da reforme obrazovnog sistema ne smiju biti same sebi svrha,
one su objektivno determinisane razli¢itim faktorima, kao $to su zahtjev i potre-
ba za uspjesnijim uskladivanjem stru¢nog obrazovanja s trziStem rada. Medu-
tim, ocigledno je da se tom problematikom na nasim prostorima niko ozbiljno
i sistemski ne bavi (Crnkovi¢ Pozai¢, 2008). Ukoliko je ova tvrdnja ta¢na, onda
nije ni ¢udo $to obrazovanje generise jedne profile, a trziste, odnosno poslodaveci,
traze sasvim druge profile kadrova. Ta se kadrovska disproporcija u doglednoj
buduénosti moze iznivelisati mudro osmiljenim i koordiniranim planiranjem
obrazovanja i privrednog razvoja, u ¢emu ¢e aktivno participirati nosioci obra-
zovne politike, predstavnici poslodavaca i socijalnih partnera. Uz taj nuzan uslov
u duzem vremenskom intervalu, moguce je uskladivati odnose ponude i traznje,

kao zakonomjerne mehanizme za uspostavljanje zdravog, prosperitetnog, stabil-
nog i efikasnog trzista rada. Drugim rijec¢ima, trziSte tog tipa bic¢e uspostavljeno
ukoliko se obezbijedi progresivan opstedrustveni razvoj, zasnovan na kvalitetnom
znanju i obrazovanju kao najmo¢nijim generatorima ekonomskog, tehnicko-teh-
noloskog i socijalnog razvoja. Zato je, ¢ini se, osnovano tvrditi da su obrazovanje
(znanje), tehnicko-tehnoloski razvoj i trziste rada medusobno isprepleteni i me-
duzavisni.

Zakljucak

Koncepcija cjeloZivotnog ucenja osmisljena je i uvedena u praksu kao svojevrsan
odgovor kompetentnih stru¢njaka i najodgovornijih kreatora svjetske i evropske
obrazovne politike na nezaustavljiv proces generisanja novih stru¢nih i nau¢nih
informacija koje rastu eksponencijalnom progresijom. Pod njihovim uticajem sve
radikalnije se mijenja nacin i stil Zivota civilizovanog ¢ovjeka. Budu¢i da je insti-
tucionalno obrazovanje nemo¢no da prati dinamiku tih promjena, rjesenje tog
esencijalnog problema mora se traziti u kontinuiranom ucenju i sticanju znanja,
obavezuju¢em za svakog pojedinca od rodenja do kraja Zivota. Ta strategijsko-
razvojna filozofija trebalo bi zakonomjerno da prozima sve komponente i nivoe
obrazovnog sistema, namijenjene sveukupnoj ljudskoj populaciji, bez obzira na
godine Zivota, radni, socijalni, politicki i bilo koji drugi status. Prema tome, kon-
cepcija cjelozZivotnog ucenja implicira formalno, neformalno i informalno obra-
zovanje, te intencionalno i spontano udenje, u radnom i slobodnom vremenu,
nezavisno od doba dana i destinacije na kojoj se pojedinac nalazi, tako da postaje
nezamjenljiv faktor ljudske esencije i egzistencije.

Samo oni regioni i njihovi narodi koji su shvatili ulogu, znacaj i potrebu
cjeloZivotnog ucenja imaju $anse da se ozbiljno ukljuée u beskopromisnu uta-
kmicu na trzi$tu rada, roba i kapitala. Oni ¢e uspjeti ne samo da prate savremene
tendencije nau¢no-tehnoloskog, ekonomskog, privrednog i drugog visokocivi-
lizovanog razvoja, ve¢ ¢e i sami postati njegovi neposredni pokretaci i nosioci.
Cini se da zemlje Zapadnog Balkana, uz ¢asne izuzetke, ne shvataju da je kva-
litetno i funkcionalno znanje uslov i pretpostavka njihovog opstanka i razvoja.
Budu¢i da se do konjunkturnog znanja, vjestina i sposobnosti stize iskljucivo
cjelozivotnim radom i u¢enjem, uz uslov da u tom procesu pojedinac aktivno
participira, on ¢e sebi obezbijediti relativno sigurnu poziciju ne samo na trzi-
Stu rada, ve¢ i u svakodnevnom demokratskom gradanstvu. Ovo tim prije ako
imamo u vidu ¢injenicu da su nasi prostori ophrvani ekonomskom, priviednom
i socijalnom krizom, s negativnim reperkusijama na zapo$ljavanje i funkcioni-

sanje trzi$ta rada. Evidentno je da njene posljedice znatno lakse podnose driave
i regije koje su napravile pravovremene zaokrete u privrednoj i obrazovnoj poli-
tici, u smislu povec¢anih investicija u profitabilne strukturne projekte i ozbiljne
reforme obrazovnih sistema, utemeljene na filozofiji cjelozivotnog ucenja i ob-
razovanja. Rije¢ je o medusobno povezanim i uslovljenim strategijsko-razvojnim
projektima od fundamentalnog znacaja za uspostavljanje stabilnog, konkuren-
tnog i funkcionalnog trziSta rada, ¢ije se zakonitosti ne mogu svesti samo na
bukvalnu identifikaciju i interpretaciju odnosa ponude i traznje. To ne znaci da
se njihova logika smije marginalizovati, bez obzira na to $to se trziste rada ,,pegla”
politickim, ekonomskim, socijalnim i mnogim drugim uticajnim faktorima. U
tim slojevitim, delikatnim i vi$estruko determinisanim odnosima, znanje postaje
najpouzdaniji resurs razvoja ekonomije, a cjeloZivotno ucenje i obrazovanje nuz-
na pretpostavka razvoja pojedinca i drustva.

Lifelong Learning and the Labour Market

Abstract: The concept of lifelong education as a relatively specific pedagogical and an-
dragogical doctrine is unconditionally supported by the societies which tend to learn,
change, democratize and follow the evolutional inclinations of the most prestigious part
of the world. It refers to a particular philosophy of continuous learning taking in consid-
eratioin that implies all types, stages, kinds, varieties and forms of education, providing
equal rights to the acquisition of knowledge, skills and experiences to children, youth and
adults. Its affirmation in pedagogical and andragogical theory and practice is firmly sup-
ported by the almost unbelievable scientific, technological, economic, social, cultural and
other achievements. Modern labour organization and technology, which have been estab-
lished on scientific principles, do not longer only require new knowledge and skills from
the human potential, but they also require various kinds of abilities, a different mindset,
creativity and independence in making crucial business and life decisions. Therefore, there
is an increasing demand for the human resources with conjunctive knowledge, profes-
sional and social skills, democratic and widely accepted systems of values, which actually
represent benchmarks, i.e. regulating mechanisms in the increasingly challenging labour
market. In accordance with that kind of logic, there is a firmly founded claim that the
concept of lifetime learning is a necessary condition and a generator of attaining a high
living standard, economic growth, efficient system of social protection, and obtaining a
very favourable system of human rights and freedoms. It seems evident that the prime
aim of this type of education focuses on the permanent acquisition of new knowledge,
at the same time accentuating the innovating, intensifying and actualizing of the existing
understanding, skills, professional and civil competences which are immanent to modern
society, to individual and to the labour market. While analyzing the mission of lifelong
learning, education in a developed society on the one hand and the labour market on the
other, we have realized that these two phenomena demonstrate a cause-effect relation-
ship. A simplified essence of that relationship reflects the fact that the specific concept of
lifelong learning and education generates certain profiles of experts, whereas the labour
market responds to the objectively given offer by the relevant demand.

Key words: lifelong learning, knowledge, human potential, labour market.

